
Contexto internacional

caduco dos gremios artesanais, derivados de época medieval,

bebendo en grande medida dos principios da Revolucion fran-
cesa e tendo, como é Ioxico, unha relacion directa coa Revolucion In-
dustrial do século XVIII (destacando 0 movemento "luddista", concretado
na destrucion de maquinas). Asi mesmo, o movemento obreiro fica en-
raizado na participacion do proletariado nas loitas da burguesia contra o
feudalismo en tempo moderno; nas Sociedades Secretas (Blanqui) e na
Liga Comunista Alema, ou nos levantamentos dos teceldns de Lyon
(1831) e Silesia (1844), entre outros.

0 movemento obreiro tentaria nos seus inicios rachar co espitito

As primeiras organizacions de masas -como a dos Cartistas ingleses- loi-
taron desde un inicio polos dereitos da clase traballadora, presentando
melloras para o conxunto da sociedade. Por exemplo o sufraxio univer-
sal, 0 voto secreto ou a participacion das clases populares no xogo poli-

tico-institucional. Os acordos tomados nas institucions tamén tifian para
eles consecuencias, xa que o poder estaba monopolizado pola burgue-
sia e aristocracia. As primeiras declaraciéns de Principios reflectirian a ca-
pacidade intelectual da vangarda daquela clase obreira, revolucionarios
dos que nacerian teorias ainda vixentes, caso do Manifesto Comunista.

Afilosofia alemd (Hegel e Feuerbach), os economistas ingleses (Smith e
Ricardo) e as teorias sociais da Francia (o ufopismo de Fourier e Saint-
Simon) abonaron o terreo que permitiu ds duas mais destacadas figuras
do socialismo no século XIX, Marx e Engels, elaboraren a teoria do So-
cialismo Cientifico. O Manifesto Comunista, publicado no 1848, conver-
teuse na "pantasma" tedrica que deixaria marxinados os oportunistas no
Movemento Obreiro, e seria guia para outros manifestos e escritos da
clase obreira en todo 0 mundo.

A Asociacion Internacional de Traballadores

proceso de desenvolvemento ideoldxico e organico da organiza-

cion proletaria a escala mundial. O seu maximo relevo viria deri-
vado de ter sido a fronte Unica de todas as correntes do pensamento
obreiro. Marxistas, lasalleanos, socialistas utopicos (owenistas e fourie-
ristas), proudhonianos, bakuninistas, trade-unionistas ingleses, com-
prenderon a necesidade de unirense, por vez primeira na historia, para
daren unha orientacion clasista e revolucionaria &s organizacions obrei-
ras a escala mundial, co obxectivo compartido da emancipacion das e
dos traballadores da stia propia man, obtendo un medre extraordinario
grazas ao movemento folguistico desenvolvido a partir da crise capita-
lista mundial de 1866-68.

B I* Internacional, fundada o 28 de setembro do 1864, teria un longo

O anarquismo, ademais, desenvolveriase de xeito especialmente impor-
tante en ltalia, Francia e o territorio peninsular, caso da Galiza e Portu-
gal, a partir da Internacional Negra, fundada en 1881 por Kropotkin,
Reclus, Malatesta e outros, até o poderoso movemento sindicalista re-
volucionario das primeiras décadas do século XX. Oito anos despois
nacia a II* Internacional, baixo 0 dominio do laborismo inglés, mais feble
que a primeira e que daria na segunda década do século XX a Interna-
cional Comunista (1919).

Desde os inicios do século XX o proletariado seria o primeiro actor da
loita de clases de xeito mantido no tempo. Asi, durante o século anterior
grandes accions revolucionarias eran mais espaciadas (1848, 1871...)
que no pasado. Nesta lifia, as folgas xerais masivas iniciarianse de xeito
imparabel nos comezos do XX (exitosamente de 1900 a 1905) nos EUA.,
Holanda, Alemafa, Francia, Suecia e en Galiza ou Portugal, co punto e
a parte que suporia a Revolucion rusa de 1905, remozando a importan-
cia das loitas na rda e da ‘toma do poder’.



Galiza enlre dous séculos.

Do agrarismo 3 cuestion obreira

mente, no basico respecto ao final do século XIX. Era 0 noso un

pais eminentemente rural, de dous milléns de habitantes, espe-
cialmente marcado por unha emigracion que resultaba dun forte ‘atraso
econdmico’, subdesenvolvido politica e tecnoloxicamente. Unha terra
empobrecida, cunha feble industrializacién e un desenvolvemento
urbano cativo, por mor dunha situacion colonial a respecto da me-
trépole espafola.

B Galiza do primeiro terzo do século XX non cambiara, estrutural-

No marco desta realidade, onde era de salientar unha falta de atencién
total por parte da administracion, representada polo tecido institucional e
xuridico espafol, achamos unha organizacion reivindicativa que se abre
camifio con forza entre o campesiiiado: Solidaridad Gallega. Vai desta-
car esta entidade entre 0 1907 e 0 1912 na vertebracién e concienciacion
do campesifiado galego en relacién & orixe das suas problematicas.
Irrompia pouco despois con forza, especialmente en Ourense, a deno-
minada Liga de Accidn Gallega que desde o veran do 1912 lideraria a
loita agraria co crego Basilio Alvarez (1877-1943) & cabeza. Este move-
mento teria como xermolo a publicacion quincenal Accidn Gallega.

A Solidariedade e a Accion Galega fertilizaban o vizoso rural galego de
cara ao espallamento dun ideario agrarista galego, mais tamén do que en
breve se autodenominaria movemento 'nazonalista'.

Enlazaba esta realidade con vellas publicacions de denuncia social, li-
gadas ao medio rural como as paxinas do semanario O Tio Marcos d’a
Portela. Parrafeos c'o Pobo Gallego (1876) e o Catecismo d'o Labrego
(1889), ambas as obras ideadas e redactadas polo xornalista Valentin

k. -; Estampa sobre a emigracion en Vida Gallega

Lamas Carvajal (1849-1906) e ligadas fortemente ao galeguismo e agra-
rismo. Na publicitacion que O Tio Marcos d’a Portela facia do Catecismo
de Lamas, podiase ler o seguinte parégrafo:

"Tod'o 0 que n-el se di esta resumido n-o dibuxo da portada (...). O coi-
tadifio paisano gallego marcha, camifio do calvario, levando sobre do
lombo a pesada cruz d'as suas calamidds e disgracias. Atado pol-o pes-
€0zo c'unha corda, d'a que turra un ministro, vai escoltado por un xene-
ral e un serior".

Con certeza a ideoloxia anticaciquil e galeguista na que ficaban inmersas
as paxinas das devanditas duas obras, nunha Galiza finisecular de pola-
rizada realidade socioecondmica, contribuiu, abofé, & conformacion dun
pensamento social e patriético en varias xeracions de galegos entre as
clases populares.




Alén das péxinas do Catecismo d'o Labrego, O Tio Marcos d'a Portela e
doutros multiples libros, veria a luz nos inicios do século XX A Nosa Terra,
nunha primeira xeira rexionalista (1907-1908), para dar logo a unha se-
gunda explicitamente nacionalista (1916-1930); a primeira vinculada a
Solidaridad Gallega e a segunda as Irmandades dos Amigos da Fala,
ambas impulsadas da man do grupo agrarista e galeguista radicado na
Corufia, con figuras centrais como o historiador Manuel Murguia, o xurista
Salvador Golpe (1850-1909), Manuel Lugris Freire (1863-1940) e 0 poeta
Eduardo Pondal (1835-1917), entre outros.

Alén das péxinas do Catecismo d'o Labrego, O Tio Marcos d’a Portela e
doutros multiples libros, veria a luz nos inicios do século XX A Nosa Terra,
nunha primeira xeira rexionalista (1907-1908), para dar logo a unha se-
gunda explicitamente nacionalista (1916-1930); a primeira vinculada a
Solidaridad Gallega e a segunda as Irmandades dos Amigos da Fala,

ambas impulsadas da man do grupo agrarista e galeguista radicado na
Corufa, con figuras centrais como o historiador Manuel Murguia, o xurista
Salvador Golpe (1850-1909), Manuel Lugris Freire (1863-1940) e 0 poeta
Eduardo Pondal (1835-1917), entre outros. Aquela Ultima irmandade faria
a stia aparicion formal no ano 1916, pouco despois de ter lanzado Antén
Vilar Ponte (1881-1936) 0 5 de xaneiro o seu folleto Nacionalismo Gallego
(Apuntes para un libro), subtitulado ‘Nuestra afirmacidn regional’; folleto
no que se recollia unha acesa defensa e reivindicacion da lingua propia
da Galiza, expéndose a necesidade de artellar un movemento que a de-
fendera, recofiecendo e potenciando o pais como "patria natural" € "pobo
libre con persoalidade histdrica", sendo na practica aquel folleto unha
chamada & reorganizacioén do galeguismo.

Aquel movemento agrarista e os embates que libraria, sobre todo
contra as autoridades por mor de gravames aos que facer fronte,
servirian de adestramento dun movemento
obreiro por tecer. Nesta orde de cousas ob-
servamos como se daran en nlcleos urbanos
varias folgas, que lembran en grande medida
aos vellos motins de abastecemento e fronte
& suba de prezos de produtos de primeira ne-
cesidade, caso do pan, do que falaba por volta
de marzo do 1901 o xornal corufiés La Voz de
Galicia:

“As noticias da alza no prezo dos artigos de pri-
meira necesidade caen en moitisimos fogares
causando o efecto dunha bomba: e estas malas
novas repitense desde hai algun tempo con fre-
cuencia estarrecedora’.

Entre estas mobilizacions realizadas a inicios
do pasado século, e no contexto expresado,
compre destacar as do 1901 e o 1903 na Co-
rufia, por exemplo. No referido ao 1901, de
grande relevo, e tal e como xa indicara o his-
toriador Antén Capeldn, & altura do “..27 de
marzo decldranse en folga uns 70 consumeiros
ao veren rexeitadas as reivindicacions que Car-
los Planas [presidente da asociacidn de ‘oficios
varios’, da que seria o anarquista Juan José Ce-
bridn Garcia o secretario] lle presenta 4 empresa
arrendataria. Entre as suas reclamacions desta-
can as seguintes: un real de aumento de xor-
nal, construcion de garitas adecuadas nos
puntos de servizo, non ter que facer servizo
“dobre” —de seis a doce da mafid- en dias al-
ternos despois da ronda nocturna ou cobrar
por iso medio xornal’.

" 1901: A garda civil dispara en a Corufia sobre mobilizacion obreira



Esta folga dard como consecuencia no inmediato a toma por parte da
Garda Civil das ruas corufiesas, asi como vinte traballadores detidos. A
forte solidariedade de clase presentada no momento e o ambiente po-
pular reivindicativo expresado deu lugar & excarceracion dos activistas
detidos, asi como a satisfaccion de parte das demandas obreiras dos de-
pendentes de consumo, nomeadamente suba salarial e mellora das con-
dicions de traballo. Ademais, dara como resultante outras folgas e
mobilizaciéns que sobre o alento desta se desenvolverdn en Ferrol e
Vigo, por exemplo, e outra volta na Corufia na primavera daquel mesmo ano.
Desta volta na cidade herculina, na que o anarcosindicalismo tifia grande forza,
seguido con distancia polo socialismo, a Garda Civil abrira fogo contra os obrei-
ros que se manifestaban camifio do fielato de Catro Camifios; ficando morto
o obreiro Mauro Sanchez de trinta e catro anos, pai de cinco fillos, e feridos du-
cias de traballadoras e traballadores. Na noite do dia no que isto acontecia, 30
de maio, diversas sociedades obreiras de resistencia convocaban unha folga
xeral. Estes ao dia seguinte acudirian ao soterramento do compafieiro asasi-
nado, sendo fortemente atacados por tropas de infanteria do exército e a Garda
Civil, tras ser decretado o ‘estado de guerra’. A consecuencia desta represion
seria a morte de varias obreiras e obreiros e multitude de feridos, para
alén de numerosos detidos. Boa parte deste Ultimos serian xulgados no
veran do 1902 en ‘consello de guerra’, tendo como sentenza firme varios
anos de prision (de seis a vinte).

En 1903 xorde un novo conflito na Corufia, que terd ampla incidencia so-
cial. A administracion de consumos acorda que o imposto sobre o peixe
desembarcado se pague segundo o peso. As peixeiras que fan o trafego
deste alimento opdfiense; son unhas 400. Malia as reticencias conse-
guen a unidade cos marifieiros. O paro do 13 de febreiro é total. A cor-
poracion republicana esta entre dous lumes, maxime cando a folga conta
co reforzo dos obreiros metallrxicos, que levan desde xufio de 1902 rei-
vindicando as 8 horas. O mitin que se realizou 0 12 na praza de touros
da cidade reuniu entre 7.000 e 8.000 persoas segundo E/ Noroeste.

Fabncadesamzon

Foi 0 maior mitin do periodo. “Ao dia seguinte o Concello e a compafiia
arrendataria chegaban a un acordo, que quedaria en vigor até o 31 de de-
cembro de 1904: o primeiro renunciaba & cantidade que ia reportarlle o
imposto, e a segunda retiraba as basculas".!

Sexa como for, naquela altura na Galiza estaba a medrar o nimero de
proletarios e entre estes do sindicalismo, parellamente a unha industria-
lizacién que irfa in crescendo co paso dos anos a partir de diversos sec-
tores, caso do conserveiro -xa introducido na segunda metade do século
anterior-, de numerosa presenza feminina. Unha realidade sindical ben
rica, que terfa que combater novas formas patronais -entre as que es-
taba a utilizacion, por aquelas datas xa, da figura do esquirol-, € que che-
garia con grande vigor o seu axir até o veran do 1936, cando a represion
franquista duramente reprimiria as e os comprometidos cun mundo me-
llor, dando lugar ao asasinato de numerosos cadros do obreirismo e a
esquerda daqueles anos no seu conxunto.

' Os conquistadores modernos, Dionisio Pereira,
A Nosa Terra, Galiza 1992, pp 31.



Portugal: Nacemento e desenvolvemento

da cueslion obreira entre dous seculos.

clase existentes en Portugal eran as confrarias e irmandades

relixiosas que s valorizaban os aspectos culturais e espiri-
tuais, en detrimento do aspecto material da vida dos operarios. O
proletariado vivia na miseria e na ignorancia, sen consciencia dos
seus intereses de clase e sen saber defenderse da explotacion que
o0s patroéns exercian, mantendo xornadas diarias de doce a catorce
horas, por veces en condiciéns escravistas, sen seguranza e hixiene
ningunha, ficando o traballo infantil moi estendido.

B o lengo da primeira metade do sécule XIX, as organizacidns de

Fronte esta realidade iriase artellando unha resistencia que levaria
a creacion de sindicatos de clase e, propiamente, a un vizoso mo-
vemento sindical portugués.

No ano 1890 no pals vecifio ao sur habia 180.000 operarios, dos que
unha quinta parte serian menores de idade. A poboacién na indus-
tria e nos servizos era no seu conxunto de preto de 428.000 persoas
(36%), fronte 1.442.000 (64%) dedicados ao agro. A poboacion de
Portugal era segundo o censo do ano 1900 de 5.423.000 persoas.

Maioritariamente os operarios traballaban en domicilios, nun &mbito
doméstico —derivado do substrato deixado polo domestic system- ou

en pequenos gabinetes, sendo moi reducida a concentracion operaria en
fabricas. Neste contexto era ben miserabel a condicion de vida do prole-
tario, con horarios superiores &s dez horas, atinxindose nalguns sectores
as trece horas e, mesmo, as catorce horas; resultando numeroso o tra-
ballo feminino e infantil e as altas taxas de mortalidade.

O namero de accidentes no mundo do traballo era, ao igual que en
Galiza, moi elevado, nomeadamente entre 0s mineiros, con condi-
ciéns habitacionais pésimas. Para 0 mundo
fabril de Lisboa e Porto principalmente, e 0

resto do pais secundariamente, recruta-
base a man de obra no agro. Ao tempo, al-
gunhas das irmandades e confrarias
irianse convertendo en Associagées de So-
corro Mutuo, formalmente non dirixidas por
partido politico ningln, mais si por elemen-
tos da burguesia (ex. Sousa Brandao),
lonxe da loita directa proletariado fronte a
patronal.

Ora, no 1839 xurdia a Associacéo dos Ar-
tistas Lisbonenses, fundada por Alexandre
Fernandes da Fonseca e mais 19 operarios
que, non sendo de clase, tifia xa por fin so-
correr 0s operarios na vellez, na doenza e
no desemprego.

No 1850 aparece en Lisboa a Associacéo
dos Operdrios, organizaciéon mutualista,
mais xa como xermolo de asociacién de
clase, como resultado do apelo lanzado no
primeiro numero da publicacién O Eco dos
Operérios dirixido por Sousa Brandédo e
Lopes de Mendonga, aos que se xuntaria
tempo despois Vieira da Silva.

Vist de Lisboa



0s anos 1843 e 1845, o operario gréfico Vieira da Silva tenta crear
N entre 0s operarios unha asociacion de clase que faga valer os de-

reitos econdmicos e sociais das e dos traballadores. Tras fracasar
no intento, finalmente no 1852 fundaria a Associacdo do Trabalho para
0s Fabricantes de Seda, que xorde baixo o formato cooperativista. Naquel
mesmo ano organizariase o Centro Promotor das Classes Laboriosas.
Esta institucion seria esencialmente un medio dinamizador para a crea-
cion de asociacions, un local de debate e un centro de instrucion.

No ano 1864 organizase un outro Centro Operario en Lisboa, seguido do que
se inauguraria no Porto, organismos con funcions de federacion para defensa
dos intereses sociais e econémicos dos traballadores, tentativas organizativas
con pouco éxito pola existencia do devandito Centro Promotor que prevaleceu
sobre todas as outras organizacions operarias até 1872.

0 Centro Promotor defendia un socialismo que Karl Marx caracterizou
de burgués: unha parte da burguesia procura dar remedio &s anomalias
sociais, a fin de consolidar a sociedade burguesa. E ben cofiecido é que
a burguesia, como é natural, concibe o mundo no que é dominante como
‘0 mellor dos mundos posibeis’.

Esta primeira fase do movemento asociativo e operario esta influida ideoloxi-
camente a nivel da burguesia condutora do movemento obreiro polas ideas
de Proudhon, Saint-Simon, Louis Blanc, Owen e Fourier. Esta influencia
estenderiase até principios da década dos 70, altura na que comeza a
prevalecer a influencia da Internacional, reforzada polos acontecementos
da Comuna de Paris.

Asociacions de clase

Sobre este mesmo tema di o historiador José Hermano Saraiva: “as ideas
anarquistas estaban representadas en Portugal xa por volta de 1870,
mais non chegaran a constituir un camifio politico porque a tendencia so-
cialista se tornou enton dominante no movemento operario portugués”.

O dato que nos permite valorar o grao de organizacion da clase obreira
portuguesa € que no ano 1890 se celebra o Primeiro de Maio en Portu-
gal por vez primeira. En Lisboa 8.000 operarios abandonaron o traballo,
baixo a vixilancia da policia, e concentraronse no cemiterio de Praceres,
e reivindicase a xornada de 8 horas. No Porto efectiiase un comicio no
Monte Aventino, no que participan 20.000 manifestantes. Debemos ter
en conta ademais a existencia de circulos catdlicos operarios (CCO) que
xorden no Porto no ano 1898, e que en 1907 tifian 12.000 afiliados.

distanciamento das asociacions de clase en relacién ao Par-

tido Socialista Operario (PSO), marca o ascenso das corren-

tes libertarias cuxa independencia se manifesta na realizacion
no ano 1885 do 1° Congresso das Associagbes de Classe promo-
vido pola Associagdo dos Ferreiros e Artes Correlativas de Lisboa,
tomando parte nel nove asociaciéns de clase, o Centro Operario de
Lisboa, os Carpinteiros Navais, o Centro Escolar Operario de Al-
céntara e duas cooperativas.

“En 1887 foi publicada a declaracion que presenta como reivindica-
cions fundamentais das clases traballadoras: a eliminacion do Es-
tado e a supresion da liberdade individual. No mesmo ano iniciouse
a publicacién do xornal A Revolucidén Social, que asume sen ambi-

glidade o programa anarquista. En 1892 comeza a publicarse en
Lisboa A Revolta, tamén anarquista (...) a partir de 1891 os anar-
quistas aproximanse aos republicanos”.?

No 1881 realizdbase un novo congreso en Lisboa. No 1892 teria lugar
outro no Porto, sen se desenvolver con normalidade, seguindolle un
outro en Lisboa nese mesmo ano, xa con asociaciéns do sur suma-
das &s do norte, destacando unha importante oposicion & tendencia
reformista. No 1894 realizdbase un novo congreso desdobrado en
Lisboa e no Porto no que seria reivindicada a xornada de oito horas
e votada a Confederacdo Nacional das Associagcdes de Classe cos
programas das federaciéns de Lisboa e O Porto, organizandose
deste xeito as federaciéns onde houber mais dunha asociacién.

Parello a isto chegaba a Portugal con forza a repercusion da CGT
francesa e do seu sindicalismo revolucionario de accion directa que,
vindo ao encontro do modo de sentir e axir das clases traballadoras
daquel tempo, veu eclipsar mdis ainda a tactica reformista que, co
seu repudio &s folgas e & propia accién directa, se afastou ainda
mais das clases traballadoras.

Esta realidade é a que como substrato dard como resultante os Con-
gresos obreiros galaico-portugueses de inicios de século e, ase-
made, que no 1908 aparecera o primeiro diario operario portugués,
A Greve, que saia do prelo e se repartia nas rias un 18 de Marzo,
coincidindo co aniversario do inicio da Comuna de Paris no 1871 -
onde, por vez primeira, o proletariado conquistaba o poder politico-
, desta volta nunha altura na que o dereito & greve (folga) seria
prohibido en Portugal. Asi, “...durante cerca de sete meses, A Greve
procurou difundir os principios do sindicalismo revolucionario, con-
tribuindo para que o movemento sindical se liberase da influencia
dos socialistas, e que vén a acontecer apds a instauracion da | Re-
publica en 5/X/1910”.3

Coinciden cos Congresos Galaico-Portugueses, como acontecia
tamén en Galiza, conflitos laborais en Portugal. Acerca disto escribe
Vitor de S& en Movimento operério e sindicalismo em Portugal: “En
1902 son as loitas na rexion dos leneficios da Covilla e Gouveia. En
1903, a folga dos teceldns do Porto, dos operarios da cerdmica, da
cortiza, da encadernacidn e tipografia, das refinerias do azucre, dos
descargadores do Barreiro, dos chapeleiros de San Xoan da Ma-
deira, dos metalurxicos de Lishoa™

2 Histdria de Portugal, José Hermano Saraiva, Publicagdes Europa-América,
Portugal 1998, pp 483.

3Canais Rocha, F. “Resenha histdrica do movimento operdrio e do movimento
sindical portugués (1838-1970)”in Canais Rocha, F. et alli, Contributos para a
histéria do movimento operario e sindical. Das raizes até 1977, Lisboa, CGTP-
Intersindical e Instituto Bento de Jesus Caraga, 2011.

¢ Cadernos da revista Técnica do Traballo, editora Federacion dos Sindicatos
Téxteis, Laneficios e Vestudrio de Portugal, 1981, paxina 79)



Os congresos obreiros galaico-portugueses.
O | Congreso. 17, 18 e 19 de xaneiro de 1901

dora na Galiza e en Portugal faria que alguns cadros sindicais,

dunha e outra banda do rio Mifio, considerasen a posibilidade de
analizaren conxuntamente a realidade para actuaren, igualmente, en con-
xuncién. Esta posibel alianza relanzariase co feito de ollaren os traballa-
dores que a patronal empregaria en Portugal obreiros galegos e en Galiza
operarios portugueses cando uns e outros ficaban en folga: era a intro-
ducién da figura do fura-folga ou esquirol, como ferramenta dos patrons
para rachar coa tension lexitima exercida polos traballadores e traballa-
doras e a necesaria solidariedade de clase.

N os inicios do século XX, a semellante realidade da clase traballa-

Con este sustento desenvolverianse tres congresos obreiros galaico-por-
tugueses entre 0 1901 e 0 1903. De cara 4 celebracion do primeiro, cons-
tituirfase unha comisién organizadora con membros de ambas as bandas
do Mifio e cun sobranceiro peso do obreirismo composteldn. Decidiria
esta que seria en Galiza, nomeadamente na oficialmente raiana locali-
dade de Tui, onde se celebraria o primeiro encontro, con respaldo, nun
inicio de sociedades de traballadores de catorce localidades —doce gale-
gas, duas portuguesas- comprometidas co mesmo. Estas, de feito, en-
viarian representacién ao congreso, desenvolvido en xaneiro do 1901
sumando entre unhas e outras corenta e tres membros -catorce portu-

gueses e vinte e nove galegos-. A prensa da altura desta banda do Mifo,
nomeadamente o Faro de Vigo, expresabase do seguinte xeito ao res-
pecto:

“... a Comision organizadora do Congreso QObreiro galaico-por-
fugués, acordou en definitiva que este se celebre en Tui, inau-
gurdndose as sesions o dia 17 do actual, s seis da tarde.
Asistiran delegados de Viana, O Porto, Vigo, A Estrada, O Po-
rrifio, Padron, Pontevedra, Chantada, Tui, Marin, Santiago, Mon-
forte e O Carballifio”.

O interese polo encontro fixo que se sumasen ducias de sociedades das
localidades citadas, para alén dalgunha mais. Destacaba o xornal citado
como se desenvolvia a xornada previa ao encontro galaico-portugués na
cidade de Tui:

“... chegaron a esta cidade os delegados que han tomar parte no
Congreso Obreiro (...) convocado para hoxe. Todos eles fixeron
entrega & mesa interina das credenciais que acreditan a lexitimi-
dade da sua representacion’”.

f Congreso Obreiro Galaico-Portugués en Tui



Naquel encontro aberto 0 17 de xaneiro do devandito ano estarian re-
presentadas noventa e duas sociedades obreiras, nas que ficaban
encadrados uns noventa mil obreiros e obreiras. Dandolle paso &
mesa interina, abriase aquela xuntanza coa conformacién da mesa
presidencial. O presidente desta seria o representante da Corufia,
Xosé Rodriguez, o vicepresidente seria Concepgao Fernandes da
federacion dos metaldrxicos do Porto, secretarios Bricio Serantes,
en representacion dos tipografos ourenséns, Riveiro delegado do
Porto, Campos ebanista de Pontevedra e Lenha Pintos de Viana do
Castelo.

No organizativo 0s congresistas acordarian dotarse de duas comi-
siéns internacionais de propaganda, unha con sede en Vigo e outra
en Viana do Castelo. Asi mesmo, e de cara a lle dar estabilidade as
relacions bilaterais, acorddbase configurar unha comision interna-
cional pola banda galega con sede, tamén, en Vigo; presidida esta
polo tipdgrafo Enrique Botana, na que Jesus Blanco, ferreiro, e An-
tonio Abeleira, albanel, serian secretarios, sendo depositario daquela
o carpinteiro Modesto Martinez.

Mitin en Ourense para dar a cofiecer as conclusions do | Congreso

Vila de Tui

Ao peche do encontro o 19 de xaneiro, desde a delegacion galega to-
mariase a determinacion de realizar dous mitins na Galiza de cara
publicitar as conclusiéns do encontro obreiro. O 20 de xaneiro or-
ganizariase un mitin en Ourense, no que se congregarian os tra-
balladores integrados nas sociedades da cidade
das burgas participantes naquel | Congreso
obreiro, xunto aos de Ferrol e A Corufa. Ao igual
que este, desenvolviase en Vigo o 21 daquel ini-
cio de ano, no marco da sede da Federacion de
Traballadores que segundo a prensa do momento
ficaba “...completamente ocupado pola conco-
rrencia” . Entre outros asistirian, desde o encon-
tro de Tui, Benito Feijéo de Vigo, José F. Prol e
Constantino Nogueira de Compostela, xunto José
Ribeiro e Francisco Viterbo Campo do Porto. A
estes sumabase o canteiro José Rodriguez, de-
legado no congreso da Corufia e como vimos pre-
sidente daquela cimeira galaico-portuguesa, que
vifia de acudir ao encontro de Ourense. Nun e
noutro fundamentalmente insistiuse na importan-
cia daqueles encontros e da necesidade de for-
mar a nivel electoral candidaturas obreiras, ou no
seu defecto integrar a obreiros noutras candida-
turas, de cara a obter representacion diante das
elecciéns municipais; intervindo Botana e Loredo
con grandes aplausos.

5 E| Congreso Obrero” in Faro de Vigo, 22/1/1901 capa



O Il Congreso.

1516, 17, 18, 19 e 20 de abril de 1902

volver na cidade lusa de Viana do Castelo o que seria o Il Con-  Barros; Sociedade

greso Obreiro Galaico-Portugués®. Galiza enviaria unha delegacion ~ de albaneis e pinto-
composta por quince delegados en representacion de vinte e cinco or-  res, Manuel Rodri-
ganizacions obreiras, asistindo, asi mesmo, dous representantes da  guez; por Pontevedra
Comision Internacional aquén Mifio con sede en Vigo.  polos carpinteiros iria

José Campos, polos
canteiros Fernando
Freixeiro; por Marin
iria da man da Fede-
racién obreira José
Portela; pola Socie-
dade de oficios e pro-
fesiéns varias da
Guarda Domingo Ca-
rrero; Agustin Villa-
nes pola Federacién
Obreira de Baiona;

P ara 0 15 de abril do 1902 ficaba marcada a data para se desen-  pescadores, Benigno

Enrique Botana

Sociedade de canteiros do Porrifio e Lugo Emilio Campos; Sociedade de
Canteiros de Moafa, Sociedade de Carpinteiros de Vilagarcia de Arousa
e Sociedade de canteiros de Ponteareas representados polos delegados

Congresistas. Debuxo publicado no xornal “O Primeiro de Janeiro”  da comision internacional con sede en Vigo (Enrique Botana e Victoriano

Llanos), asi como a Sociedade de Oficios varios da llla de Arousa repre-

Das entidades galegas, as mais entusiastas antes de se desenvolver o sentada por José Campos. Chegaban os galegos a Viana as doce menos

propio encontro serian a Federacion Obreira de Baiona, Sociedade de  cuarto do 14 de abril, agardados na estacién do camifio de ferro polos
carpinteiros, albaneis e canteiros de Pontevedra, Sociedade de canteiros  obreiros portugueses que acudirian & cimeira.

de Moana, Sociedade de carpinteiros, ebanistas, pedns, barbeiros, za-

pateiros, seccion varia e canteiros de Compostela, Sociedade de cantei-  De xeito equitativo participarian da mesa reitora do encontro delegados
ros de Lugo, Sociedade ‘La Unidn Ferroviaria’, da que seria delegado  galegos e portugueses, asumindo o portugués Vitorino Ribeiro de Mi-
Bernardo Falcon, Federacion local Benito Feijéo, So- randa a presidencia e o galego Emilio Vilar a vi-

ciedade de carpinteiros Antonio Figueral, Socie-
dade de canteiros, pedns e curtidores,
Emilio Vilar; Sociedade de tipdgrafos,
zapateiros, toneleiros,
barbeiros e perru-
queiros, asi como
panadeiros,
marifieiros
e

Teatro Municipal Sa de Miranda en Viana do Castelo

cepresidencia. Secretarios daquel encontro
serian os galegos Xosé Campos e Benigno
Barros, e os portugueses Manuel Gomes da Silva

e Jodo Alves Moreira Torres. Desenvolveriase
0 encontro baixo a presenza duns oitenta e

catro obreiros, representantes de co-
renta e catro sociedades por-
tuguesas e trinta e sete
galegas.

8 Ainda que a idea previa é que se
desenvolvese o encontro no mes
anterior.



Debateuse naquel encontro, a partir das seis horas do seran do 15 de
abril, arredor de acentuar as acciéns conxuntas entre operarios dunha e
outra banda do Mifio, proxectdndose unha xeira obreira por diversas vilas
galegas e portuguesas. Propdndose, asemade, a conversién da Comi-
sion Internacional Galaico-Portuguesa, que como vimos se creara un ano
atrds con sede dupla, na Unido Operdria Galaico-Portuguesa, decidin-
dose a favor da proposta os asistentes’. Esta union teria como finalidade
organizar os traballadores ‘para a loita polos seus intereses e pola stia
xustiza’, sendo fundamental para o labor de concienciacién da mesma,
segundo os asistentes, a creacion dun medio impreso de comunicacion.
Aproveitouse o devandito congreso para reprobar 0s canteiros portu-
gueses para evitar que fixesen de fura-folgas diante das mobilizacidns
operarias galegas, nomeadamente as dos canteiros de Padron e dos to-
neleiros vigueses.

Entre as resolucidns, hai que salientar que as sociedades presentes e
representadas se comprometian a facer o posibel por organizar en aso-
ciacions propias os operarios de todas as localidades nas que fose posi-
bel artellar asociacions legais, e nas que non, organizarianse ‘grupos de
propaganda societaria’ e de ‘emancipacion obreira’ ficando estas adhe-
ridas as sociedade mais préximas. Para aumentar a conciencia de clase
apelariase a edicion e difusion de publicacions, folletos e libros dado que
“...en canto existe unha clase que ordena e outra que ten que obedecer,
unha clase que todo [postie] e outra que nada [pode] dispofier, ou esta
prepdrase convenientemente ou non estando preparada é impotente para
a loita contra as causas da sua miseria”®.

Acordouse ademais que o Congreso enviase un saudo & Secretaria In-
ternacional de Bruxelas, sede da 2° Internacional, e que se constituise
unha Gran Unidn Libre entre as asociacions existentes para fomentar a
educacion e a instrucién, obter mellores resultados reivindicativos e o
maior intercambio cos traballadores de Galiza e todos os demais paises.

O dia da clausura o teatro estaba cheo. José da Cunha Junior defendeu
a alianza dos traballadores manuais e dos intelectuais, afirmando que o
operario mecénico debe unirse ao traballador intelectual para mostrar
dese xeito a dependencia entre uns e outros, e como se complementa a
stia obra. A sesién de clausura deste 2° Congreso rematou con vivas que
expresaban o sentimento internacionalista do proletariado.

7“Congreso Obrero de Vianna” en Faro de Vigo
20/04/1902, capa.

8“E| Congreso Obrero Galaico-portugués” en
Faro de Vigo 18/04/1902, capa.




O Il Congreso Obreiro Galaico-Portugues.

2130 26 de 3abril do 1903

Braga os delegados portugueses e galegos que ian asistir ao

terceiro Congreso Obreiro Galaico-Portugués. O camifio de
ferro, mais unha vez, era o medio de locomocién que a uns e a ou-
tros os situaba no punto de encontro. A prensa presentabao do se-
guinte xeito:

o 20 de abril do 1903 chegaban & noutrora capital galega de

“Chegaron hoxe a esta cidade o0s delegados que tefien que
tomar parte no 3% congreso obreiro internacional galaico-por-
tugués, o cal se realizard no saldn do teatro de S. Geraldo.
Na estacion de ferrocarril foron esperados polos diferentes
obreiros desta cidade. O congreso serd inaugurado mafid”.

Na mafa do 21 de abril ficaria constituido o encontro operario, baixo
a presidencia de Indcio Lourenzo, sendo vicepresidente Manuel Ro-
drigo e secretarios Henriques Ximenes e Anténio de Sa Barbosa. Na-

quela primeira sesion encargarianse os organizadores de facer pre-
sentacion das propostas dunha e doutras delegaciéns de cara aos
debates a desenvolver ao dia seguinte, [éndose & noitifia a acta do
anterior encontro operario desenvolvido en Viana do Castelo como
vimos.

0 22 de abril reunianse na cidade do Porto os integrantes da Unido
1° de Maio, acordando importantes resoluciéns a trasladar ao comi-
cio obreiro que se ia desenvolver 0 1° de maio na Serra do Pilar,
entre as que podemos destacar a esixencia da xornada de 8 horas
e do sufraxio universal, reclamando “.. a inmediata separacion da
Igrexa do Estado, como concesion especial 4 liberdade de pensa-
mento e rexistro civil obrigatorio”. Conscientes os participantes da-
quela Unido de se estar desenvolvendo en Braga o devandito
congreso obreiro galaico-portugués, adheririanse aqueles ao en-
contro, tal e como ficou rexistrado nos xornais da altura non refrac-
tarios aos intereses e realidade
das e dos traballadores:

“Reunironse onte & noite os de-
legados a esta Unido e despois
de lidos alguns oficios de adhe-
sién & manifestacion do 1° de
maio, resolveuse enviar un te-
legrama ao congreso galaico-
portugués, que se estd
efectuando en Braga, saudan-
doos en nome de todas as aso-
ciacioéns obreiras do Porto e
Gaia”.10

Aquel dia ficard designada a
comisién que se entrevistaria
co gobernador civil do distrito
de Braga, con intencién de
obter permiso para que o0s
obreiros congregados se mani-
festasen polas ruas da cidade o
domingo 26 de abril.

9“CARTAS DIARIAS. Braga, 20" in O primeiro
de Janeiro, 21/4/1903 Capa do xornal p.1
10“Uniao do 1° de maio” in Jornal de Noticias,
23/04/1903 p.3

Os asistentes ao Congreso van recibir a estacion aos delegados de Porto



0 24 daquel mes realizdbase unha outra sesién, a quinta e antepe-
ndltima do congreso, presidida por Inacio Lourengo Godinho, e se-
cretariado por Henrique Ximenes e Antonio da S& Barbosa , a partir
das sete e media da tardifia. Nesta aprobariase a acta da anterior se-
sién, dandose ainda recepcién a novos telegramas de adhesién a
este, caso do telegrama de sauda enviado polos Pintores e Estuca-
dores de Pontevedra. Alén das saldas recibidas e de diversas in-
tervencions realizadas, probabelmente a de maior calado seria a

pronunciada por Custodio Dantas. Este delegado da clase dos refi-
nadores de azucre do Porto presentaria unha proposta de enorme re-
levo que podemos ler a continuacion:

“Considerando que é da mdxima necesidade que a clase traba-
lladora estea unificada como un sé home para mellor emprende-
mento das suas loitas contra os explotadores da humanidade.
Considerando que é preciso combater de xeito intransixente non
s0 a explotacion fabril que non se xustifica, mais igualmente todos
0s monopolios se comezan a desenvolver e que por si constitiien
a maior explotacion, pois tan soamente utilizan aqueles a quen é
concedido tal privilexio.

Propono:

Que neste congreso fique consignado que os proletarios espafois
e portugueses non consentirdn nunca que tales monopolios
sexan feitos en prdctica sen que fiquen garantidas non s6 a si-
tuacion dos operarios empregados na industria que se desexa
monopolizar, como igualmente a situacion do pobo en xeral que
é por via de regra a vitima constante de todas as condicions di-
ficultosas, a quen se aplica o termo “o pobo todo o paga”.- (a)
Custodio Dantas”.

Exposicién e proposta:

(...) cumpreme na parte dos asuntos deste congreso que deben dicir
respecto aos intereses especiais de cada clase desemperiarme desa
parte do mandato que me foi conferido, e por iso, querendo para in-
terese da clase que represento establecer os lazos de solidariedade
dos refinadores de azucre do Porto cos da Galiza creando relacions
que poidan auxiliar aspiracions desta colectividade nos dous paises,
comeza por ofrecer aos delegados galaicos algtns datos estatisti-
cos da dita clase, pedindolles que igual servizo nos presten logo que
poidan obtelos da clase dos refinadores espafiois asociados empre-
guen todos os esforzos para que ela se constitua. A clase dos refi-
nadores do azucre componse en Portugal de 369 homes divididos
pelas sequintes localidades: O Porto, 140; Lisboa, 200; Guarda, 5;
Coimbra, 6; Viana, 3; Guimaraes, 4"

"1 Congresso operario internacional Gallaico-Portuguez.
Braga, 24 5% Sessao” in Jornal de Noticias, 25/04/1903,
pp.2-3



Diante do peche do terceiro congreso obreiro galaico-por-
tugués desefarase unha excursién de convivio entre uns
e outros asistentes, asi como outros operarios (e familia-
res destes) que quixeren participar:

“Prevese que para esta excursion, que se realiza o dia 26
por ocasién do peche do congreso galaico-portugués, es-
tard todas as noites na Federaciéon un membro da comi-
sion.

Mais lembra que no préximo xoves ou venres serén tro-
cados os billetes provisionais (...) nos locais onde se com-
praron, asi como tamén se distribuirdn na Federacion &s
diversas asociacions, debendo estas dar hoxe a sua res-
posta até &s 8 horas da noite”."?

Sexa como for, estaria previsto apoés a celebracion deste
terceiro congreso, desenvolver un outro en Pontevedra,
que finalmente non se desenvolveria, tal e como ten afir-
mado o historiador Eliseo Fernandez:

“Infelizmente, o Congreso de Braga puxo termo ao perco-
rrido da Unidn Galaico-Portuguesa. O Congreso de Pon-
tevedra foi adiado pola coincidencia co Congreso de
Agrupacions Socialistas da Galiza e finalmente non che-
gou a realizarse. A tentativa da solidariedade obreira de
superar unhas fronteiras artificiais malogrouse, mais 0s
seus froitos ainda ficaron por moitos anos entre os obrei-
ros das duas marxes do Mifio”."®

Con aquel terceiro congreso desenvolvido en Braga, vella
capital da Gallaecia, rachariase unha iniciativa de grande
significado e, sobre todo, transcendencia de ter conti-
nuado. Unha iniciativa que serviria como degrao histérico
de relevo, modélico, para as necesarias relacions frater-
nais a manter entre operarios galegos e portugueses.

